
1.0 Mark Lausen-Marcher settur í starv
Forkvinnan í HSF, Gunn Ellefsen, greiddi frá, hví Mark Lausen-Marcher er settur í starv í umsitingini hjá HSF. Sára Jógvansdóttir er farin úr føstum starvið, men kemur at hava ymsar leysar uppgávur. Mark byrjaði í starvinum 1. januar 2020 fulla tíð. Mark kemur í høvuðsheitum at fáast við ítróttarliga partin av virkeseminum hjá HSF.
1.1 Niðurstøða
Fundurin gav kunningini gætur.

2.0 Reglur, reglubroytingar og sáttmálar
Ári Rouch greiddi frá, at regluverkið hjá HSF í síni heild trongdi til eina yvirháling. Við nýggju spælireglunum, sum er komnir seinastu árini, er ivi uppstaðin um hvat er galdandi í vaksnamannadeilduni og ungdómsdeildunum her í Føroyum. Greitt var frá, at arbeiði við upprudding og betri uppseting var ferið og skal verða klára til komandi kappingarár.

Eisini var uppskot til samtyktar við reglubroytingum til steypakappingina hjá børnum. Talan var í høvuðsheitum um nágreingingar í verandi reglugerð. Ein nýggj ásetingar varviðvíkjandi hálvfinalunum, har ískoytið var, at røkka tvey lið úr sama felagi hálvfinalurnar, so skulu hesi møtast í aðrari hálvfinaluni. HSF ynskir ikki, at tvey lið úr sama felagi møtast í finaluni. Hetta stríðir ímóti andanum á finaludegnum, har ynski er, at síggja so nógv feløg sum gjørligt á vøllinum, á áskoðaraplássunum, í sølubásunum, í vaktarhaldinum o.s.fr.

Eisini varð kunnað um, at arbeitt verður við at gera ein standard sáttmála, sum feløgini kunnu brúka til sínar leikarar, bæði til leikarar sum eru uppaldir í felagnum og til leikarar, sum koma uttanífrá. Hugsanin er ikki, at sáttmálin skal brúkast til at binda leikrar niður, men heldur er hugsanin, at tá støðið er hækkandi á okkara leikarum, at hesin kann brúkast at tryggja, at feløgini kunnu fáa viðbót/menningarsamsýning fyri at hava uppalt leikarar.

2.1 Niðurstøða:
Fundurin gav kunningini gætur og uppskotið um broytingar í reglugerðini fyri steypakappingina hjá børnum var samtykt. Eisini skal HSF fáa sáttmálan lidnan og leggja hendan á heimasíðuna.

3.0 Gallaveitslan yvirskipað
Hallur Danielsen greiddi frá, at Neistin fer at fyriskipa gallaveitsluna í ár, og verður hon í hølunum hjá Dansifrøi í Gundadali í Havn. HSF hevur havt eitt ynski um at fáa lyft tann partin, sum handlar um ársins leikarar. Ynski er at fáa hetta avgreitt fyrr um kvøldi og hetta undir umstøðum, sum rigga betri fyri stuðlar og fjølmiðlar. Ætlanin er at hesin parturin skal verða í bygninginum hjá BankNordik áðrenn farið verður oman í Dansifrøi.

3.1 Niðurstøða:
Undirtøka var fyri hesum, men viðmerkt var, at vit ikki skuldu gloyma at veitslan eisini var fyri leikararnar, sum skulu sleppa at hugna sær eftir eitt langt kappingarár.

4.0 Status sponsorar
Hallur Danielsen kunnaði um støðuna við sponsorum. Støðan er góð og eru sáttmálarnir longdir við høvuðsstuðulin, stórstuðlarnir og flestu smærri stuðlarnir. Føroya Tele er nýggjur stórstuðul.

4.1 Niðurstøða:
Fundurin gav kunningini gætur.

5.0 Kappingarskipan børn
Broytingar í ungdómskappingunum hava verið til viðgerðar í HSF, bæði fyriskipanarliga og ítróttarliga. M.a. er ynski um færri miðvikudystir í ungdómsdeildunum, men heldur gera hvønn dyst sær longur, soleiðis at talan verður um færri dystir, men at samlaða minuttalið er nøkunlunda hitt sama. Eisini verður kannað, um man skal fara yvir til at spæla við styttri vølli í U10 og møguliga við øðrum bólti.
Ynski var um at b-finalurnar í steypakappingini kunnu verða fríggjadag/kvøld fyri steypafinalurnar.

5.1 Niðurstøða:
Arbeitt verður víðari við málunum.
6.0 Samstarv við Televarpið viðvíkjandi stroyming
Hallur Danielsen kunnaði um samstarvssáttmálan, sum er gjørdur millum HSF og Føroya Tele, har FT verður ein av stórstuðlunum hjá HSF. Ætlanin er, at fáa stroyming í lag av øllum dystum í bestu deildunum, sum verða vístir í Televarpinum. Ætlanin er at royndarkoyra longu í vár, og miðja verður eftur, at fáa tað upp at koyra fram til komandi kappingarár
6.1 Niðurstøða:
Feløgini tóku undir við tilgongdini

7.0 Rekruttering av dómarum
Ynski er frá Dómaranevndini at fáa fleiri yngri A-dómarar. Dómaranevndin hevur verið runt hjá flestu feløgunum í vetur og hildið dómaraskeið og hevur undirtøkan eisini verið góð. Eisini síggjast fleiri góðir, ungir dómarar, sum døma kring í hallunum. Tað tykist tó ikki, sum tað eru fleiri ungir A-dómarar á gáttini, hóast fleiri spennandi avbjóðingar eru í hesum, m.a. er møguleiki at koma inn í Young Referees Programme hjá EHF.

Orðaskifti var eisini um, at ágangurin á dómararnar er ov nógvur, og at hetta helst heldur fólki frá at taka við yrkinum.

7.1 Niðurstøða:
Semja var um, at feløgini skulu royna hvør í sínum lagi at eggja ungum dómarum til at taka næstu stigini og at virka fyri at tónin í hallunum verður á einum hægri og meira sømiligum støði.

8.1 Venjaraútbúgving
Eitt felag hevði ynskt venjaraútbúgving á skrá. Semja var um, at alt ov lítið er hent á hesum økinum seinastu árini, men at hetta er eitt øki, sum Mark Lausen- Marcher, sum nú er settur í starv, skal royna at lyfta. Víst var á, at ÍSF fór at hava venjaraskeið í næstum og kunnu hesi viðmælast nýggjum venjarum og ungdómsvenjarum.
8.1 Niðurstøða
Fundurin gav kunninigini gætur.

